
Vendim i Këshillit të Mediave të Shkruara të Kosovës ndaj 

ankesës së Vlora Krasniqit kundër Periskopi 

 

 

Këshilli i Mediave të Shkruara të Kosovës në mbledhjen e tij 

të mbajtur më 17 qershor 2021, shqyrtoi ankesën e dërguar nga 

Vlora Krasniqi kundër Periskopi lidhur me publikimin e 

artikullit me titull: “Vjosa Osmani “shtet n ‘veti”: Flamuri 

i “LDK-së” bëhet simbol shtetëror (Foto)”, dhe mori këtë 

- Ankesa miratohet. 

 

 

 

 

 

 

 

 



 

 

 

A R S Y E T I M I 

 

 

 

 

Ankesa ka të bëjë me shkrimin e publikuar në portal të lajmeve 

me titull “Vjosa Osmani “shtet n ‘veti”: Flamuri i “LDK-së” 

bëhet simbol shtetëror (Foto)”, me pretendimin se shkrimi ka 

të bëjë me shkelje të kapitullit II (Raportimi i së vërtetës), 

nga Kodi i Mediave të Shkruara.  

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

 

Media ka publikuar një shkrim i cili më shumë është opinion 

sesa lajm, kjo për faktin se përpos komentimit të fotografisë 

së paraqitur në artikull, media shkon tutje dhe jep opinion 

mbi çështjen të cilat nuk lidheshin drejtpërdrejt me 

artikullin. Përdorimi i opinioneve në lajme i nënshtrohet 

Kodit të Mediave dhe se media duhet të bëjë një dallim të 

qartë në mes lajmeve dhe opinioneve. Në rastin konkret, media 

jep opinion për çështjen e flamurit të preferuar nga partia 

në pushtet dhe e vendosë tek lajmi mbi flamujt që i ka përdorë 

presidenca.  

 

 

Andaj KMShK, konsideron se ankesa është e bazuar dhe vendosi 

si në dispozitiv të këtij vendimi.    

 

 

 

Këshilli i Mediave të Shkruara të Kosovës 


